
Numri i lëndës: 2019:279084 

Datë: 26.12.2023 

Numri i dokumentit:     05121514 

P.nr.1067/19 

NË EMËR TË POPULLIT 

 

GJYKATA THEMELORE NË MITROVICË – DEGA NË VUSHTTRRI - Departamenti i 

Përgjithshëm – Divizioni Penal, gjyqtari i vetëm gjykues Ferki Xhaferi, me pjesëmarrjen e 

praktikantes Zana Krasnic Saraqi në çështjen penale kundër të pandehurës B.G nga fshati S tani 

me vendbanim në rruga “I.Q”,hyrja .., kati ..., nr...., V te cilën e mbron av. Ali Rexha, për shkak 

të veprës penale Përdorim i armës apo mjetit te rrezikshëm nga neni 375 par.1 të KPRK–së sipas 

aktakuzës së Prokurorisë Themelore në Mitrovicë PP.II.nr.3400/18, të datës 12.11.2019, pas 

mbajtjes së shqyrtimit fillestar të datës 19.12.2023, në praninë e Prokurorit të shtetit Arjan 

Xhema dhe të pandehurës B.G si dhe mbrojtësi Ali Rexha, pas shpalljes së aktgjykimit me datë 

19.12.2023, më datë 26.12.2023, përpiloi këtë: 

 

A  K  T  G  J  Y  K  I  M 

 

E PANDEHURA: B.G, nga i ati S dhe e ëma S e vajzërisë H, e lindur me date ..., nga V me 

vendbanim ne rrugën “I.Q”, hyrja ..., kati i ..., nr..., V, me numër personal ..., punon si ..., e ve, 

nene e pesë fëmijëve, ka te kryer Fakultetin Banka dhe Sigurime, e gjendjes se mesme 

ekonomike. 

ËSHTË  FAJTORE 

 

SEPSE: me date 22.08.2018, rreth orës 21:00  në rrugën: “S.G”, në fshatin S.E, Komuna e V, 

ka përdorur armen qe është  ne kundërshtim me dispozitat ligjore, ne atë mënyrë qe  ka shtënë 

një here ne ajër nga pistoleta me ngjyrë te zeze, e tipit Vizor 50, e kalibrit 7,65, me numër serik 

C59798, e  prodhimit te Çekosllovakisë, për arsye te një ahengu familjare.  

 

Me këtë ka kryer veprën penale: Përdorim i armës apo mjetit te rrezikshëm e nga neni 375 par.1 

të KPRK –së 

 

Andaj, gjykata duke u bazuar në dispozitat e nenit 4, 7, 17, 21, 41, 50, 51, 73, 75, 76,  dhe nenit 

375 të KPRK-së si dhe nenit 242, 364 dhe 449 të KPPK-së shqipton, 

 

DENIM ME KUSHT 

 

Me te cilin të pandehurës B.G i vërteton dënimin me burg ne kohëzgjatje prej (3) muaj, i cili 

dënim nuk do të ekzekutohet nëse e pandehura nuk kryen vepër tjetër penale në periudhën 

verifikuese prej një (1) viti.  

KONFISKOHET  arma, pistoletë  e tipit VZOR 50 e cal. 7.65 mm. me numër serik  C59798. 

DETYROHET e pandehura që në emër të paushallit gjyqësor të paguajë shumën prej tridhjetë 

euro (30 €),  po ashtu e pandehura që në emër të kompensimit të viktimave të krimit të paguajë 

shumën prej njëzet euro (20 €), te gjitha këto në afat prej 15 ditësh prej ditës së marrjes së formës 

së prerë të këtij aktgjykimi.  

 

A  r  s  y  e  t  i  m 

 

Pjesa hyrëse e aktgjykimit të arsyetuar 

 

Prokuroria Themelore në Mitrovicë–Departamenti i Përgjithshëm ka ngritur aktakuzë 

PP.II.nr.3400/18, të datës 12.11.2019, kundër të pandehures B.G  nga V me vendbanim në rruga 

“I.Q”, për shkak të veprës penale Përdorim i armës apo mjetit te rrezikshëm e nga neni 375 par.1 

të KPRK –së. 

 

Gjykata ka caktuar seancën e shqyrtimit fillestar me datë 19.12.2023, në të cilën seancë,  pas 

leximit të aktakuzës nga ana e prokurorit të shtetit, e pandehura ka deklaruar se e ka kuptuar 

aktakuzën duke shtuar se e pranon fajësinë për veprën penale e cila i vihet në barrë sipas 

aktakuzës së Prokurorisë Themelore në Mitrovicë, dhe se kjo ka ndodh me rastin e një ahengu 

familjar, pasi që e ka fejuar djalin, duke theksuar se bashkëshorti më është vrarë në masakër të 

S me 2 Maj dhe i njëjti ma ka lënë amanet, pasi që i njëjti ka jetuar rreth 2 orë e gjysmë i plagosur 

dhe unë kam qenë prezent aty me pesë fëmijët, por nuk ka pasur mundësi që ti ndihmojë asgjë. 

Atëherë djali ka qenë 11 vjet e gjysmë dhe bashkëshorti më ka porositur që kur djali të fejohet 

te gjuajë me armë, dhe atë e kam pas vetëm një fishek dhe është e vërtetë që kam gjuajtur një 

herë në ajër në shenjë gëzimi. Kurrë më parë nuk kam përdorur armë e as nuk kam qenë e akuzuar 

për asgjë, është hera e parë që gjendem para gjykatës por as në të ardhmen nuk pritet që të ndodh 

diçka e tillë dhe zotohet për këtë.  

 

Pas pranimit te fajësisë gjykata edhe një here e ka njoftuar te pandehurën lidhur me benefitet dhe 

pasojat e pranimit te fajësisë por qe e pandehura ka deklaruar se donë ta pranoi fajësinë ne tërësi 

sipas aktakuzës.  

 

Deklarimet e palëve lidhur me pranimin e fajësisë 

 

Prokurori i shtetit gjatë seancës së shqyrtimit fillestar të datës 19.12.2023, me rastin e pranimit 

të fajësisë nga e pandehura ka deklaruar se i propozon gjykatës që të pranohet pranimi i fajësisë 

nga ana e të pandehurit pasi që pranimi është bërë në mënyrë vullnetare dhe pa presion, Pranimi 

i fajësisë gjen mbështetje në provat mbi të cilat është ngritur aktakuza dhe pas konsultimeve me 

avokatin mbrojtës, andaj gjykatës i propozojë që i pandehuri të shpallet fajtorë duke pasur 

parasysh të gjitha rrethanat rënduese dhe lehtësuese.    

 

Avokati mbrojtës ka deklaruar se e pandehura paraqiti një mbrojtje të sinqertë dhe të shkurtër, 

pati edhe emocione, por që e pandehura as më parë e as më vonë nuk ka kryer ndonjë vepër e as 

nuk ka përdorur ndonjë armë dhe nuk pritet që të ardhmen të kryejë, por që e ka ndje si obligim 

që ta kryejë porosinë e bashkëshortit, fatbardhësisht arma është përdorur në ambient të hapur dhe 

nuk e ka rrezikuar askënd, dhe këtë e ka bërë pasi është siguruar se nuk do ta rrezikojë askënd. 

Gjykatës i propozojë që të pranohet pranimi i fajësisë dhe duke pas parasysh të lartëcekurat të 

lirohet nga përgjegjësia penale.   

 

Vlerësimi i gjykatës lidhur me plotësimin e kushteve për pranimin e fajësisë  

Gjykata, duke vlerësuar pranimin e fajësisë nga ana e të pandehurës ka gjetur se, pranimi i 

fajësisë ishte në pajtim me dispozitat e KPPK-së pasi që, e pandehura e ka kuptuar natyrën dhe 

pasojat e pranimit të fajësisë, se pranimi i fajësisë bëhet vullnetarisht nga e pandehura, se pranimi 

i fajësisë mbështetet në faktet e çështjes që përmban aktakuza, se aktakuza nuk përmban ndonjë 

shkelje të qartë ligjore ose gabime faktike, që do të bënin të pamundur që gjykata të bëjë 

vlerësimin e pranimit të fajësisë nga e pandehura. 

 

Provat e administruara dhe të vlerësuara në shqyrtim fillestar 

 

Gjykata ka konstatuar se pranimi i fajësisë është i mbështetur edhe në provat materiale të cilat 

mbështesin aktakuzën dhe atë: formulari i pranim dorëzimit te provave për ekspertim dt. 

18.10.2019, raporit i ekspertimit dt. 11.10.2019; raporti i  policit me numër te rastit; 2018-BD-

723, i datës 22.08.2018; procesverbali i marrjes ne pyetje te te pandehurës dt. 22.08.2018; 

fotodokumentacioni ne tri shtojca, informacionet e personit si dhe shkresat e tjera te lendes.  

 

Gjendja faktike e vërtetuar 

 

Bazuar në të lartcekurat, gjyqtari i vetëm gjykues ka vërtetuar këtë gjendje faktike, se e 

pandehura me dashje ka kryer veprën penale Përdorim i armës apo mjetit te rrezikshëm e nga 

neni 375 par.1 të KPRK –së, në kohën vendin dhe mënyrën e përshkruar si në dispozitiv të këtij 

aktgjykimi. 

 

 Në nenin 375 par.1 të KPRK –së është parashikuar forma themelore e veprës penale: Kushdo qe 

përdor arme apo materie plasëse ne kundërshtim me ligjin e zbatueshëm lidhur me armët apo 

materiet plasëse te tilla, dënohet me burgim prej një  (1) vit deri ne tete (8) vjet. 

 

Andaj, duke u bazuar në të lartcekurat, gjykata, ka vendosur që të pandehurën ta shpallë fajtore 

për kryerjen e veprës penale, ngase veprimet e të njëjtës përmbajnë të gjitha tiparet e veprës 

penale dhe se për të njëjtat është edhe penalisht përgjegjëse.  

 

Gjetjet e gjykatës lidhur me llojin dhe lartësinë e dënimit si dhe konfiskimin 

 

Lidhur me llojin dhe lartësinë e dënimit gjykata ka pasur parasysh se veprat penale për të cilën 

akuzohet e pandehura  bazuar ne nenin 375 par.1 të KPRK-së është e sanksionuar me dënim me 

burgim prej një  (1) vit deri ne tete (8) vjet. Si rrethanë rënduese sa i përket të pandehurës gjykata 

ka gjetur shkallën e përgjegjësisë penale, intensitetin e rrezikimit të vlerës së mbrojtur, ndërsa si 

rrethanë lehtësuese gjykata ka vlerësuar pranimin e fajësisë nga ana e të pandehurës, faktin se e 

njëjta është paraqitur për here te parë si e akuzuar, keqardhjen e shprehur, premtimin se në të 

ardhmen nuk do të kryejë vepra penale.  

 

Gjykata gjeti se ndaj te pandehurës mund te zbatohen edhe dispozitat për zbutje te dënimit si ne 

nenin 74 par 3 pika 3.10, te KPRK-së kurse ne vështrim te dispozitave te nenit 75 par 1 pika 1.5 

te KPRK-së gjykata te pandehurës edhe i caktoi lartësinë e dënimit te cilin dënim e gjeti si te 

arsyeshme qe ta kushtëzoi ne vështrim te dispozitave te nenit 50 e 51 te KPRK-së.   

  

Duke marrë parasysh të gjitha këto rrethana, gjykata vlerëson se dënimi i kushtëzuar si ne 

dispozitiv  ndaj të pandehurës është i drejtë dhe i ligjshëm, në harmoni me peshën e veprës penale 

dhe shkallën e përgjegjësisë së të pandehurës.  

Po ashtu, gjykata vlerëson se edhe me këtë dënim do të arrihet qëllimi i dënimit i paraparë ne 

dispozitat e nenit 41 par.1 të KPRK-së, që t’i parandaloj kryerësit nga kryerja e veprave penale 

në të ardhmen dhe të bëjë rehabilitimin e tyre, si dhe të parandaloj personat tjerë nga kryerja e 

veprave penale si dhe forcimin e detyrimit për respektimin e ligjit.  

 

Sa i përket konfiskimit te armës se përdorur gjykata ne vështrim te dispozitave te nenit 375 par 

3 vendosi për konfiskimin e armës se përdorur.   

 

Arsyet lidhur me shpenzimet e procedurës. 

Vendimi mbi shpenzimet e procedurës penale gjykata e ka marrë në bazë të nenit 449 par 2 nën 

par 2.6 të KPPK-së. 

Andaj, gjykata duke u bazuar në arsyet e lartcekura ka vendosur si në dispozitiv të këtij 

aktgjykimi. 

 

GJYKATA THEMELORE NË MITROVICË – DEGA NË VUSHTRRI 

Departamenti i Përgjithshëm – Divizioni Penal 

P.nr.1067/19, datë 26.12.2023 

  Procesmbajtesja - praktikantja                                                        Gjyqtari i vetëm gjykues   

       Zana Krasnic Saraqi                                                                             Ferki Xhaferi 

 

 

 

KËSHILLË JURIDIKE: Kundër këtij aktgjykimi palët kanë të drejtë ankese në Gjykatën e Apelit 

në Kosovë, në afat prej tridhjetë  (30) ditësh, llogaritur nga dita e pranimit të aktgjykimit. Ankesa 

dorëzohet përmes kësaj Gjykate,  në kopje të mjaftueshme për palët dhe për gjykatën. 


